
ORDA D1523 Vorrede: A2r–A4v 

 

A2r 

Die Vorred Vegeti 

Renati/ vber die Kunſt des Vi⸗ 

hes allerley Artʒney. 

BEy den Griechi⸗ 

ſchen vnd Lateiniſchen 

Leiern iſt nicht die hin 

derſt ſorg oder fleiß ge⸗ 

weſen/ der Mauleſel 

oder vihartʒney/ Wan̄ 

als die thier ſind nach 

dem menſchen/ alſo iſt 

der ʒihenden oder tragenden thier kunſt die nechſt 

nach der artʒney/ Dan̄ in den Pferden vnd Maul 

eſeln/ ſtehen die beyſtend des kriegß/ vnd ʒierlicheit 

des frieds. Aber nach dem die profeſſion/ die des vi⸗ 

hes heylung verheiſt/ nit wirt geacht/ ſo vil wirdig 

keit haben/ derhalben iſt ſie minder geuͤbt worden/ 

von den ſcheinbarlichē/ minder ʒůgefuͤgt dem wol⸗ 

ſprechigen/ vnd gelernet wordenin den Buͤchern. 

Wiewol in dem nechſten alter der gewalt ʒů reden 

nicht gemangelt hat dem Pelagonio/ vnd ſie der 

Columella vberfluͤſſig gehabt hat/ aber dieweil 

                                                              A ij        der 

A2v 

       Vorred. 

der ein auß jnen/ da er beſchrieb die gebot der baͤw⸗ 

riſchen hendel/ hat er die heylung der Thiere mit 

einer ſchlechten vermanung eingeʒogen. Der 

ander aber hat vnterlaſſen die ʒeichen vnd vrſach 

en/ als ſam̄ er ʒů den Gelerteſten. ſchrieb/ darmit 

verſaumpt er die grundtfeſt einer ſo groſſen ſach. 

Aber der Chiron vnnd Abſirtus/ wiewol ſie alle 

ding fleiſſig ergriblet haben/ werden ſie doch dar⸗ 

umb veracht/ auß mangel der wolſprechenheit/ vn̄ 

ſchlechte der rede/ Darʒuͦ ſo ſind alle ding vnge⸗ 

ordnet/ vnd durcheinander vermiſcht/ das von noͤ⸗ 

ten iſt dem ſuchenden ein theil der heylung jrren 

mit den Titeln/ dieweil ʒů denſelbigen kranckhei⸗ 

ten etliche Artʒney erfunden werden im anfang/ 

vnd etliche im end. Es iſt auch das etliche Traͤnck 

auß fleiß des gewin̄s alſo gemacht ſind/ das ſie ein 

vnbillichen lohn betreffen/ vnd das ſie abſchetʒung 

der heylung ſchier geacht werde/ vergleichen die 

ſchetʒung des Thiers/ das gemeiniglich die kargen 

menſchen/ oder warlich die fuͤrſichtigen/ jre Thier 

den Hunden geben oder verleugnens vor einer ſol⸗ 

chen ſchaͤdlichen heylung. Auß dieſen vnd ſolchen 

vrſachen bin ich angereitʒt worden/ dieweil ich von 

                                                                                 jugent 

A3r 

      Vorred 

jugent auff begierlich bin geweſen ʒů einem fleiß 

die Pferd auffʒiehen/ vnd hab diſe muͤhe nicht vn⸗ 

gern angenom̄en/ das ich alle Lateiniſche Lerer ʒuͦ 

ſammen brecht/ vnd darʒů thet die Mauleſel aͤrtʒ⸗ 

ney/ auch nicht außließ die aͤrtʒte (dieweil die kunſt 

der Mauleſel artʒney nicht ſo gar mit viel ſach⸗ 

en ʒwyſpennig iſt/ von der kunſt der Artʒney/ 

ſonder am meyſten vnd in vielen vbereins kompt) 

als viel die mittelmaͤſſigkeit meines verſtands ge⸗ 

duldet/ vnd das ich volkom̄enlich/ vnd mit kuͤrtʒ al⸗ 

le ding mit einer kurtʒen red begriff/ darbey auch 

die vrſach vnnd ʒeichen aller kranckheit erklaͤret. 

Wan̄ ſo es iſt das erſte lob der aͤrtʒt/ das geſchlecht 

der kranckheit in einem menſchē erfinden/ der ſein 

kranckheit kan mit der hand vnd ſtim̄ anʒeygen/ 

wie viel mehr wirdt glaubt von noͤten ſein das ge⸗ 

ſchlecht der kranckheit wiſſen/ dieweil ein Thier 

iſt ſtum̄end/ vnd kan ſeinen eygnen gebreſten nicht 

anʒeygen/ vn̄ wirdt von den vnerfarnen geʒwun⸗ 

gen ʒů einem werck vn̄ arbeit? Alſo das es ein ʒwi⸗ 

feltige gefehiligkeit erlangt auß der kranckheit vn̄ 

arbeit/ Oder warlich ſo es verſaum̄t wirdt/ ſo mag 

es auß veraltender kranckheit ſpat nim̄er geheylt/ 

                                                                 A iij   darumb 

A3v 

    Vorred. 

darumb beʒeugt der Poet Mantuanus mit Goͤtt⸗ 

lichem munde/ Jch wil lernen der kranckheiten vr⸗ 

ſach/ vnd ʒeichen. Dann on ʒweiffel iſt vergebens 

alle heylung/ wenn man nicht weyß das geſchlecht 

der kranckheit/ Auß einem vergeben oder vnnuͤ⸗ 

tʒen fuͤrſchlag folget dieſer ſchaden/ Das ein jegli⸗ 

cher faſt erſam vermeynt es ſey ʒů ſchaͤmen vnnd 

ſchnoͤd ʒuͦ wiſſen die artʒney des vihes/ Erſtlich kei⸗ 

nes dings kunſt oder wiſſen iſt ſchnoͤde/ wann die⸗ 

weil in der vmbwandlung des Menſchlichen le⸗ 

bens ein ding iſt ʒů fliehē/ das ander ʒů folgē/ ſo iſt 

kein vollkomne erfarung dan̄ die ſie beyde erkent/ 

Darnach wer wolt ſchetʒen das ſich einer wolt 

ſchemen einer ſolchen erfarung/ die ſchaͤden hin⸗ 

weg nimpt? Dann wie die geſundheit des Vihes 

ein gewin̄ hat/ alſo wirdt jr vntergang geſehen ein 

ſchaden/ ʒuͦuor ſo die verbunden dienſtknecht/ wel⸗ 

chen nicht geſchetʒt wirdt eines gemeynen Volcks 

heylung/ offt in ſchnoͤdern lohn verkaufft werden/ 

dann die Pferd oder Mauleſel. Ʒům letʒten iſt of⸗ 

fenbar/ das entweders die geſchickten ʒů fuͤren die 

reichen/ oder die vberwinder in ſtreitung eins krei⸗ 

ſes/ oder die aller probierteſten Streiter in einem 

                                                                             Krieg/ 

A4r 

    Vorred. 

Krieg/ (das ich alſo dauon red) habe ein faſt ſchar⸗ 

pffen fleiß vnnd lieb jrer Herren/ darumb ſo ver⸗ 

dient ein Thier geborn ʒů wolluſt/ nicht vnbillich 

die gnad des heyls von einem menſchen. Wer wolt 

aber achten/ das ſchamlich were ʒů wiſſen die hey⸗ 

lung des vihes/ dieweil es ehrlich iſt/ faſt guͤtes vieh 

ʒů haben? Wer wolt veraͤchtlich achten/ das muͤ⸗ 

gen heylen/ das ʒů einem lob ʒůgelegt wirdt/ wann 

man es beſitʒt? Villeicht das werck der Viehaͤrtʒ⸗ 

te/ wirdt hinwuͤrfflich geacht/ aber die erkantnuß 

der heylung/ gebuͤrt nicht allein den erſameſten/ 

ſonder auch den wolgeſpraͤchſten/ darmit auß fuͤr⸗ 

ſehung vnd kluger ordnung/ die Thier geheylt/ ſie 

der ſchaͤden vberig ſeien/ vnd des wolluſts gebrau⸗ 

chen. Aber es ſind etlich kranckheit/ die plagen al⸗ 

lein die Thier/ die ſie begriffen haben. Es ſind auch 

ander kranckheit die durchwandlen mit einer faſt 

grewlichen vermeyligung/ von einem oder weni⸗ 

gern Thieren. Die ſterben in jre viel/ die ʒuͦgleich 

geſtelt oder geſpeiſt werden/ offtermal in ein gan⸗ 

tʒe Herd/ das ein Thier/ wiewol es geſund iſt/ in ei⸗ 

ner kurtʒen ʒeit/ auß anweung der naͤne/ einer an⸗ 

deren kranckheit gaͤhling ſtirbt/ Derhalben iſt bil⸗ 

                                                                                lich 

A4v 

    Vorred. 

lich vorher ſagen die ʒeichen vnd vrſach der kranck⸗ 

heiten/ vnnd anʒeygen die heylung/ welche vielen 

ſchaden/ gleich als mit einem durchſchreyffen/ 

Dann man muͦß gegen groͤſſern gefehrligkeiten/ 

groͤſſern fleiß oder ſorgfeltigkeit anlegen/ Darum̄ 

ſo iſt des Herren/ Verſorgers oder Hirte/ lieb vnd 

fleiß/ die erſte nutʒbarkeit des Vihes/ wann der 

fleiß vnnd geſchickligkeit/ iſt allweg ein geſell des 

anligens/ vnd was wir lieb haben/ das begern wir 

geſund ſein. Die geʒembten Thier werden entwe⸗ 

ders erneert in den Krippen/ oder auff der weyd/ 

 Die vnʒembten werden erhalten inn weiterm 

       geſtreiſſich/ Darumb gebuͤrt das man 

      teglich oder gar offt beſichtige die ge⸗ 

         ſchickligkeit des vihes/ wann die 

                 kranckheit erʒeygt ſich 

                          den fleiſſi⸗ 

                           gen/ ⁊c. 

Das 

 


